
TIBBIY SUG‘URTADA 
INNOVATSIYALAR VA 
IT-TEXNOLOGIYALARNING 
QO‘LLANILISHI

Xalikulova Gulzada Tadjimuratovna
PhD,	Toshkent	moliya	instituti	“Iqtisodiyot”	kafedrasi	dotsenti

Annotatsiya:	Maqolada	tibbiy	sug‘urtaning	ahamiyati,	uning	afzalliklari,	rivojlanish	tendensiyalari	yoritilgan,	tibbiy	sug‘ur-
tada	innnovatsiyalarning	joriy	etilishining	xorij	tajribasi	tahlil	qilingan	hamda	rivojlangan	mamlakatlar	tajribasini	O‘zbekis-
tonda	qo‘llash	imkoniyatlari	yoritib	o‘tilgan.

Kalit	so‘zlar:	sug‘urta,	tibbiy	sug‘urti,	innovatsiya,	texnologiya,	raqamlashtirish,	aqlli	sug‘urta.
Abstract:	The	article	highlights	the	importance	of	health	insurance,	its	advantages,	development	trends,	analyzes	foreign	
experience	in	introducing	innovations	in	health	insurance,	and	also	highlights	the	possibilities	of	applying	the	experience	
of	developed	countries	in	Uzbekistan.

Key	words:	insurance,	health	insurance,	innovation,	technology,	digitalization,	smart	insurance.
Аннотация:	В	статье	освещается	значение	медицинского	страхования,	его	преимущества,	тенденции	развития,	
анализируется	зарубежный	опыт	внедрения	инноваций	в	медицинском	страховании,	а	также	освещаются	возмож-
ности	применения	опыта	развитых	стран	в	Узбекистане.

Ключевые	слова:	страхование,	медицинское	страхование,	инновации,	технологии,	цифровизация,	умное	страхо-
вание.

K I R I S H
Jahonda	 ijtimoiy-iqtisodiy,	 tabiiy-iqlim	va	 texnogen	xavf-xatarlarning	 kuchayishi	 sharoitida	 jahon	miqyo-

sida	sug‘urta	himoyasini	ta’minlash	va	sug‘urta	xizmatlari	ko‘lamini	kengaytirishga	alohida	e’tibor	qaratilmoqda.	
“2022-yilda	global	sug‘urta	mukofotlari	5,6	trillion	yevro	ni	tashkil	etdi1.	Jahon	sug‘urta	bozorida	kuzatilayotgan	
umumiy	ijobiy	dinamikaga	qaramasdan,	yuzaga	kelayotgan	tahdidlar	sohaga	innovatsion	sug‘urta	texnologi-
yalarini	joriy	etish	hamda	sug‘urta	bozorining	muhim	segmenti	bo‘lgan	tibbiy	sug‘urta	tarmog‘ini	samaradorligini	
oshirishni	taqozo	etmoqda.

O‘zbekistonda	tibbiy	sug‘urta	faoliyatini	tartibga	solish	bo‘yicha	me’yoriy-huquqiy	bazani	takomillashtirish,	
tibbiy	sug‘urta	subyektlari	 faoliyatini	 faollashtirish,	 tibbiy	sug‘urtada	 ish	 tizimini	 takomillashtirish,	 innovatsion	
sug‘urta	mexanizmlarini	 joriy	 etish,	 sug‘urta	 xizmatlari	 iste’molchilari	manfaatlarini	 himoya	 qilishni	 kuchayti-
rish,	sug‘urta	tashkilotlari	faoliyatini	takomillashtirish,	aholini	sug‘urta	xizmatlaridan	foydalanishni	ta’minlashga	
e’tibor	qaratilmoqda.	Aholining	sug‘urta	savodxonligi	va	sug‘urtaga	bo‘lgan	ishonchini	oshirish,	yangi	innovat-
sion	sug‘urta	mahsulotlarini	joriy	etish	hisobiga	sug‘urta	xizmatlarining	iqtisodiyotdagi	ulushini	oshirish	masa-
lalari bugungi kunda o‘ta dolzarbdir.

O‘zbekiston	sug‘urta	bozorining	rivojlanishi	global	 tendensiyalarga	mos	ravishda	mamlakatdagi	 ijtimoiy-	
iqtisodiy	rivojlanishiga	ta’sir	etadi.	O‘zbekiston	Respublikasi	Prezidentining	2022-yil	22-yanvarda	tasdiqlangan	
“2022–2026-yillarga	mo‘ljallangan	Yangi	O‘zbekistonning	taraqqiyot	strategiyasi	to‘g‘risida”gi	PF-60	sonli	Far-
monida	Yangi	O‘zbekistonni	 rivojlanishida	 sug‘urta	 tizimi	 alohida	 o‘rni	 borligiga	 ahamiyat	 berilgan:	 “Aholiga	
ko‘rsatilayotgan	 tibbiy	 xizmat	 sifatini	 oshirish,	 budjet	mablag‘laridan	 samarali	 foydalanish,	 tibbiy	 xizmatlarni	
markazlashtirish	 va	 aholini	 tibbiy	 sug‘urtalash	 amaliyotini	 joriy	 qilish”	 56-maqsad	 sifatida	 ko‘rsatib	 o‘tilgan.	
Bundan	ko‘rinib	turibdiki	aholini	ijtimoiy	himoya	qilishda	yangi	sug‘urta	turlarini	kiritish	maqsadga	muvofiq	va	
bu	2023-yil	mamlakatimizda	“Insonga	e’tibor	va	sifatli	ta’lim”	dasturiga	ham	mos	kelishi	muqarrar2. O‘zbekis-

1	 Allianz	Global	 Insurance	Report	2023:	Anchor	 in	 turbulent	 times,	https://www.allianz.com/en/economic_research/publications/spe-
cials_fmo/global-insurance-report.html.

2	 O‘zbekiston	Respublikasi	Prezidentining	2022-yil	22-yanvarda	 tasdiqlangan	“2022–2026-yillarga	mo‘ljallangan	Yangi	O‘zbekiston-
ning taraqqiyot strategiyasi to‘g‘risida”gi PF-60 sonli Farmoni

tonda	majburiy	tibbiy	sug‘urtani	2026-yil	oxirigacha	to‘liq	joriy	etish	rejalashtirilmoqda.	2024-yildan	Davlat	tibbiy	
sug‘urta	jamg‘armasi	Sog‘liqni	saqlash	vazirligi	tizimiga	o‘tkaziladi,	2027-yildan	esa	mustaqil	jamg‘armaga	ayla-
nadi.	2026-yilning	yakuniga	qadar	 respublika	bo‘ylab	 tibbiy	sug‘urta	 to‘liq	 joriy	etilishi	 rejalashtirilmoqda.	Bu	
O‘zbekiston	Respublikasi	Prezidenti	Shavkat	Mirziyoyevning	2023-yil	6-sentyabrdagi	Sog‘liqni	saqlash	vazirligi	
faoliyatini	yanada	takomillashtirish	chora-tadbirlari	to‘g‘risidagi	qarorida	belgilandi3. 

A D A B I Y O T L A R  S H A R H I
Zamonaviy	iqtisodiy	adabiyotda	ko‘plab	tadqiqotlar	tibbiy	sug‘urta	bozori	rivojlanishining	miqdoriy	ko‘rsat-

kichlari	 va	 tibbiy	 sug‘urta	munosabatlarini	 tartibga	 solish	 usullarini	 tahlil	 qilish	 bilan	 bog‘liq.	 Tibbiy	 sug‘urta	
tizimini	tadqiq	qilish	masalalariga	bag‘ishlangan	tadqiqotlar	ichida	quyidagi	xorijiy	mualliflarning	“tibbiy	sug‘urta”	
atamasining	talqinlariga	alohida	e’tibor	berish	zarur,	deb	hisoblaymiz.

Hozirgi	kunga	kelib	“ixtiyoriy	tibbiy	sug‘urta”	va	“majburiy	tibbiy	sug‘urta”	atamalari	tobora	ko‘p	adabiyot-
larda	uchramoqda.	Olib	borilgan	tahlillar	natijasi	“tibbiy	sug‘urta”ning	iqtisodiy	mohiyatini	o‘rganishning	uchta	
asosiy	yo‘nalishini	aniqlash	imkonini	berdi.

Birinchi yo‘nalishda	 tibbiy	 sug‘urta	 (T.	 A.	 Fedorova,	 Y.	 B.	 Maxtina,	 O.	 I.	 Rusakova,	 S.	 V.	 Shoyko,	
N.	 N.	Abashin,	 M.	 N.	 Yevsevleyeva,	 N.	A.	 Lupey,	 S.V.	 Stepanova)larning	 xulosasiga	 ko‘ra	 tibbiy	 sug‘urta	
tizimi	ikki	tomonlama	qaraladigan	yondashuv	ko‘p	tarqalgan:	bir	tomondan,	aholini	ijtimoiy	himoyalash	davlat	
tizimining	elementi	sifatida,	boshqa	tomondan	–	ushbu	maqsadlar	uchun	budjetdan	tashqari	mablag‘lar	ajrati-
lishiga	qo‘shimcha	tarzda,	sog‘liqni	saqlashni	moliyalashtirish	va	tibbiy	xizmatlarni	to‘lash	uchun	pul	mablag‘la-
rini	ta’minlashning	moliyaviy	mexanizmi	sifatida	shakllantirish.

Fikrimizcha,	yuqoridagi	xulosa	ko‘ra,	tibbiy	sug‘urtaning	ham,	umuman	sug‘urtaning	ham	mohiyatini	ochib	
berishga	yondashuvlardan	birini	yaqqol	aks	ettiradi:	u	sug‘urta	faoliyatini	sug‘urtalangan	shaxslarning	(aholi-
ning)	manfaatlarini	himoya	qilish	usuli	(shakli)	sifatida	ko‘rib	chiqadi.

Ikkinchi yo‘nalish	tibbiy	sug‘urta	tizimini	sug‘urta	munosabatlarini	tashkil	etishning	normativ-huquqiy	shakli	
sifatida	ko‘rib	chiqadi,	bu	qonunchilik	bazasini	shakllantirish,	sug‘urta	faoliyati	ustidan	davlat	nazoratini	tashkil	
etishni,	o‘zini-o‘zi	boshqarish	jarayonlarini	rivojlantirishni	nazarda	tutadi.	(S.	V.	Ermasov	va	N.	B.	Ermasova).	
tibbiy	sug‘urtani	korxonalar,	mahalliy	hokimiyat	organlari,	 fuqarolarning	badallari	hisobiga	maqsadli	 jamg‘ar-
malarni	 shakllantirishni	 va	ulardan	aholiga	 tibbiy	ko‘rsatishni	moliyalashtirish	uchun	 foydalanishni	 ta’minlay-
digan	shaxsiy	sug‘urtaning	tarmog‘i,	kabi	ta’riflaydi.

Uchinchi yo‘nalish	tibbiy	sug‘urtani	sog‘liqni	saqlash	sohasida	aholini	ijtimoiy	himoyalash	shakli	sifatida	
ko‘rib	 chiqadi	 (N.	 P.	 Saxirova,	A.	A.	Gvozdenko).	Ushbu	 tavsif	 sug‘urta	 tizimining	 xususiyatlarini	mulkiy	 va	
javobgarlik	sug‘urta	turlari	bo‘yicha	sug‘urta	tashkiloti	tomonidan	olingan	majburiyat	va	riskni	taqsimlashni	aks	
ettiradi.

Shunday	qilib,	tibbiy	sug‘urta	tizimini	tatqiq	etishda	yuqorida	keltirilgan	uchta	yo‘nalish	ham	tibbiy	sug‘urta	
tizimini	nazariy	jihatdan	qisman	aks	ettiradi.

A S O S I Y  Q I S M
Sug‘urta	kompaniyalari,	bozor	iqtisodiyotining	har	bir	tarmog‘idagi	barcha	boshqa	korxonalar	singari,	o‘z	

xarajatlarini	 kamaytirishga	 intiladi.	 Bunday	 maqsadga	 erishishning	 eng	 samarali	 usullaridan	 biri	 innovatsi-
yalarni	joriy	etish	bo‘lib,	ularning	asosiy	ulushi	IT	sohasi	ishlanmalari	hisobiga	to‘g‘ri	keladi.	Agar	tibbiy	sug‘urta	
sohasidagi	 innovatsion	 faoliyat	 haqida	 fikr	 bildirilsa,	 ular	 butun	 tibbiyot	 sohasiga	 bevosita	 ta’sir	 etish	 orqali	
amalga	oshiriladi	–	sug‘urta	sohasi	ko‘rsatilayotgan	tibbiy	xizmatlar	sifatini	qo‘shimcha	nazorat	qilishni	ta’min-
laydi,	ularni	ishlab	chiqarish	samaradorligini	oshiradi	va	bozorni	monopoliyadan	chiqarish	vazifasini	bajaradi.	
To‘lovlar	 miqdorini	 kamaytirish,	 ya’ni	 sug‘urta	 sohasiga	 to‘g‘ridan-to‘g‘ri	 foyda	 chegirmalar	 va	 franshizalar	
tufayli	kelib	chiqishi	mumkin,	bu	esa	mijozlarni	davolanishdan	ko‘ra	arzonroq	bo‘lgan	kasallikning	oldini	olishga	
undaydi.	Shu	bois	sug‘urtalovchilar	tibbiy	xizmatlar	ko‘lamini	yaxshilashdan	manfaatdor	va	ularning	innovatsion	
rivojlanishiga	katta	mablag‘	sarflashga	tayyordir.

Bundan	tashqari,	hech	kimga	sir	emaski,	o‘z	tuzilmasi	va	tabiati	nuqtai	nazaridan	sug‘urta	kompaniyalari	
buning	uchun	juda	mos	–	ular	investitsiya	fondlari	singari	ko‘plab	mijozlarning	kapitaliga	ega	va	ular	aksariyat	
xollarda	uzoq	vaqt	davomida	investitsiya	qilinadi.	Foyda	ko‘rinishidagi	operatsion	daromad	bilan	birga	sug‘urta	
sektori	 sug‘urta	 mahsulotlarida	 qo‘llaniluvchi	 texnologiyalarga	 nisbatan	 tibbiyotda	 innovatsiyalarda	 kvant	
sakrashini	ta’minlay	oladi.

Sug‘urtalovchilarning	 jahon	hamjamiyati	 InsurTechga	 investitsiya	kiritish	orqali	biznesning	samaradorligi	
va	 rentabelligini	 oshirish	 uchun	 “raqamlashtirish”ga	 intilmoqda	 –	 bu	 esa	 sug‘urta	 bozorida	 yangi	 texnologi-
yalardan	foydalanish	samaradorligini	oshirishga	qaratilgan	innovatsion	yechimlarni	amalga	oshirishdir.

3	 https://www.gazeta.uz/uz/2023/09/07/medical-insurance/

Bunday	 innovatsion	 texnologiyalar	 nafaqat	 sug‘urta	 kompaniyalari	 tomonidan	 ko‘zda	 tutilgan	 tijorat	
maqsadlarini,	 balki	 umuman	 sug‘urta	 bozorini	 o‘zgartirishni	 ham	nazarda	 tutadi:	 bozorda	 eng	 yangi	 IT-tex-
nologiyalaridan	foydalangan	holda	yaratilgan	yangi	mahsulotlar	qanchalik	ko‘p	paydo	bo‘lsa,	 iste’molchining	
xatti-harakati	va	talabi	shunchalik	tez	o‘zgaradi.

Yuqoridagi	ma’lumotlarni	hisobga	olgan	holda,	quyidagi	texnologiyalar	tibbiy	sug‘urtani	rivojlantirish	uchun	
eng	istiqbolli	deb	hisoblanadi:

Genetik hususiyatlar.	 Genetik	 ketma-ketlikdagi	 yutuqlar	 xavf	 guruhlarini	 aniqlay	 oluvchi	 diagnostik	
testlarni	ishlab	chiqishga	olib	keldi,	bu	yerda	erta	aralashuvlar	sug‘urta	kompaniyalari	o‘z	mijozlarini	kuzatish	
va	oldini	 olish	 xarajatlarini	 kamaytirishi	mumkin.	Bunday	 testlar,	 shuningdek,	davolash	markazi	 xodimlariga	
bemorlar	uchun	maxsus	dori-darmonlarni	tezroq	buyurishga	yordam	beradi,	sug‘urta	biznesining	narxiga	be-
vosita	ta’sir	ko‘rsatuvchi	samarasiz	davolash	usullaridan	foydalanishni	kamaytiradi	yoki	bekor	qiladi.	Genetik	
testlardagi	tezkor	yutuqlar	olimlar	va	klinitsistlarning	turli	kasalliklarga	moyillik	genetik	belgilarini	tushunishlarini	
tezlashtirishga	yordam	berishi	kutilmoqda.

Genetik	test	aholi	salomatligini	tekshirish	va	xavflarni	aniqlashda	keng	qo‘llanilishi	mumkin,	bu	yerda	erta	
aralashuv	juda	foydali	bo‘ladi.	Davolashga	ko‘proq	javob	berishi	mumkin	bo‘lgan	subpopulyatsiyalarni	aniqlash	
bemorga	zarur	vaqtda	kerakli	dorini	olishga	yordam	beradi.

Biroq,	bunday	texnologiyani	ishlab	chiquvchilar	quyidagi	muammolarga	duch	kelishlari	mumkin:
●	 diagnostika	vositalarining	aniqligi,	 ishonchliligi	 va	klinik	asosliligi	 (testning	kasallik	holati	 yoki	 xavfini	

aniq	prognozlash	qobiliyati);
●	 amaldagi	 parvarishlash	 standarti	 bilan	 qiyoslaganda	 yaxshilangan	 dinamika	 va	 zararni	 qoplashning	

iqtisodiy	samaradorligi;
●	 tabiatiga	ko‘ra	aniqlash	mumkin	bo‘lmagan	bemorlar	to‘g‘risidagi	ma’lumotlarni	himoya	qilish	talablariga	

rioya	qilish.
Kompyuter	texnologiyalari	bilan	ishlashni	o‘rganish.	Taxminlarga	ko‘ra,	bunday	texnologiya	tibbiy	xizmatlar	

bozorini	o‘zgartirishi,	vazifalarni	tezroq	va	aniqlik	bilan	bajarishi	va	kamroq	resurslardan	foydalanishga	yordam	
berishi	mumkin.

Sog‘liqni	 saqlash	 sohasida	 kompyuterda	 ishlashni	 o‘rganish	 quyidagi	 klinik	 muammolarni	 hal	 etishga	
yordam	beradi:

●	 bemorlarga	tashxis	qo‘yish	va	kasallik	o‘choqlarini	erta	aniqlash;
●	 yangi	preparat	va	qurilmalarni	ishlab	chiqishni	tezlashtirish;
●	 ma’muriy	funksiyalarni	soddalashtirish.
Kompyuter	 texnologiyalarini	o‘rganish	bemorlarga	 tashxis	qo‘yishning	aniqligi	va	o‘z	vaqtida	bajarilishini	

yaxshilash,	sug‘urta	kompaniyalari	uchun	keraksiz	tibbiy	aralashuvlar	xarajatlarini	kamaytirish	imkoniyatiga	ega.
Jahon	 amaliyoti	 ko‘rsatadiki,	 aholiga	 tibbiy	 yordam	 ko‘rsatish	 yaxshilanmoqda,	 chunki	 kompyuter	 tex-

nologiyalarini	o‘rganish	orqali	kasallik	rivojlanishining	keyingi	ssenariylarini	ishlab	chiqilmoqda.	Masalan,	IBM	
va	Memorial	Sloun-Kettering	saraton	markazi	WatsonOncology	dasturini	 ishlab	chiqishda	hamkorlik	qildi,	bu	
dastur	 onkologlarga	 mavjud	 klinik	 ma’lumotlar	 va	 ularning	 individual	 xususiyatlariga	 asoslangan	 bemorlar	
uchun	moslashtirilgan	davolash	rejasini	tezda	taqdim	etishga	yordam	beradi.

Point-of-care	 (POC)	 texnologiyasidan	 foydalangan	 holda	 diagnostika.	 POC	 yordamida	 diagnostika	
bemorning	umumiy	holatini	qulay	va	o‘z	vaqtida	tahlil	qilish	imkonini	beradi,	bu	esa	unga	tezroq	va	arzonroq	
yordam	ko‘rsatishga	olib	keladi.	Qondan	glyukoza,	homiladorlik	va	OIV	uchun	testlarni	o‘tkazuvchi	gadjetlar	
keng	tarqalgan,	ROS	qurilmalaridan	hatto	saraton,	sil	va	insult	kasalliklarini	aniqlash	uchun	foydalaniladi.

Bunday	diagnostikaning	afzalliklari	quyidagilardan	iborat:	ROS	qurilmalaridan	har	bir	joyda	va	qulay	vaqtda	
foydalanish	qulayligi:	shifokor	xonasida,	tez	yordam	xonasida,	uyda	yoki	shifoxonada;	surunkali	kasalliklarning	
oldini	olish,	erta	tashxislash	va	davolash	bosqichlarida	tibbiy	xodimlarga	axborot	yordami.

X U L O S A  V A  T A K L I F L A R
Biroq	sug‘urta	sohasida	yangi	texnologiyalarning	tarqalishi	va	qo‘llanilishi	hamda	O‘zbekistonda	InsurTechni	

joriy	etishga	to‘sqinlik	qiluvchi	ayrim	to‘siqlar	mavjud.
Innovatsiyalar	kiritish	uchun	bu	muammolarni	hal	etish	kerak,	bu	esa	InsurTecni	joriy	etish	yo‘lidagi	navbat-

dagi	qadam	sifatida	xizmat	qiladi.	Ikkinchidan,	InsurTec	sohasida	ishlash	uchun	zarur	bilimga	ega	kadrlar	yetish-
masligi	muammosini	hal	etish	zarur.	Raqamli	 texnologiyalar	asrida	bulutli	 va	boshqa	 raqamli	 yechimlarning	
ko‘plab	provayderlari	turli	sohalarda,	jumladan	sug‘urta	va	InsurTec	sohalarida	muhandislar	va	ishlab	chiquv-
chilarni	tayyorlash	uchun	akademiya	va	universitetlarni	tashkil	etishga	majbur	bo‘ladi.

O‘zbekiston	OTMlarida	ham	u	yo‘nalishda	ta’lim	yo‘nalishlarini	tashkil	qilish	uchun	mazkur	tendensiyaga	
rioya	etilishi	kerak.	InsurTec	texnologiyalari	bo‘yicha	kadrlar	tayyorlashni	rivojlantirish	zarur,	chunki	tez	orada	
bozorda	bunday	mutaxassislarga	talab	ortib	boradi.

Shunday	 qilib,	 asosiy	 to‘siq	 zamonaviy	 resurslarning	 yetishmasligi	 va	 sanoatdagi	 mijozlar	 tomonidan	
o‘zgarishlarni	rad	etishdan	qo‘rqish	hisoblanadi.	Bu	holatda	tashabbus	davlat	sektoridan	chiqishi	mumkinligini	
qayd	etiladi:	hech	kimga	sir	emaski,	sug‘urta	bozorining	muhim	qismi	uning	ishtirokchilari	tomonidan	ifodala-
nadi.	Shu	bois	sug‘urta	 faoliyatini	amalga	oshirishni	soddalashtirish	bo‘yicha	me’yoriy-huquqiy	bazani	qayta	
ishlab	chiqish	va	InsurTec	sohasida	mutaxassislar	tayyorlash	bo‘yicha	o‘quv	yo‘nalishlari	va	profillarini	yaratish	
maqsadga	muvofiq	bo‘ladi.

Bundan	tashqari,	soddalashtirilgan	sharoitlarda	ilmiy	tadqiqot	va	tajriba-konstruktorlik	ishlarini	olib	borish	
va	innovatsilarni	joriy	etish	uchun	soliq	yukini	kamaytirish	va	sohani	imtiyozli	kreditlash	bo‘yicha	tashabbuslar	
dolzarb	bo‘lib	qoladi.	Bunday	tavsiyalar	yaqin	kelajakda	tibbiy	sug‘urta	sohasida	IT	innovatsiyalarini	rivojlanti-
rishga	yordam	beradi.

Raqamlashtirish	 sug‘urtalovchilarning	 bazaviy	 innovatsiyalardan	 manfaatdorligini	 belgilab	 beradi.	 Ular	
sug‘urtalash	 jarayonlari	va	mexanizmlarini	soddalashtirish	maqsadida	raqamli	 texnologiyalardan	borgan	sari	
faolroq	foydalanadi.	Bunday	texnologiyalarga,	xususan,	avtomatlashtirish,	chatbotlar	(chatbots),	ma’lumotga	
bulut	ichida	ishlov	berish	(cloud	computing),	sun’iy	intellekt	elementlari	bo‘lgan	texnologiyalar	(artificial	intelli-
gence)	kiradi.

Telematik	 tizimlar	axborot	 texnologiyalari	bozorining	 juda	 tez	 rivojlanayotgan	segmentlaridan	biri	hisob-
lanadi.	Ammo	 “telematika”	 atamasiga	 umumiy	 ta’rif	 berish	 ancha	mushkul	 –	 birinchidan,	 telematika	 “uzoq	
masofada	joylashgan	obyektlarni	boshqarish”,	ikkinchidan,	“avtomobillardagi	zamonaviy	elektron	uskunalar”,	
uchinchidan	“ma’lumotlarni	qayta	ishlash	va	uzatish	bo‘yicha	ixtisoslashtirilgan	axborot	qurilmalari	va	modullari”	
hisoblanadi.

Ixtiyoriy	tibbiy	sug‘urta	uchun	telematika	sog‘liqni	masofadan	turib	nazorat	qilish	tizimini	joriy	etish	uchun	
va	mos	ravishda,	olingan	ma’lumotlardan,	shu	jumladan,	kasallik	rivojlanishining	erta	bosqichida	aniqlashga	
qaratilgan	oldini	 oluvchi	 choralarni	 amalga	oshirish	orqali	 olingan	ma’lumotlardan	 foydalanib,	 ixtiyoriy	 tibbiy	
sug‘urta	mahsulotining	narxini	aniqlashda	risklarni	baholash	tizimini	shakllantirish	uchun	qo‘llaniladi.

Yevropada	yangi	tibbiy	dastur	ishga	tushdi,	unga	ko‘ra	shifokorlar	va	ularning	bemorlari	elektron	kasallik	
varaqasi	bilan	 ishlaydilar.	Germaniyaning	Sog‘liqni	saqlash	federal	vazirligi	qog‘oz	variantiga	nisbatan	yangi	
tizim	ancha	tezkor,	yaxshi	va	samaraliroq	deb	e’lon	qildi.	Bundan	tashqari	uni	joriy	etish	har	yili	sarflanadigan	
xarajatlarni	sezilarli	darajada	tejaydi.

Elektron	kartadan	foydalanish	uchun	bemorlarda	maxsus	PIN-kod	mavjud,	ma’lumotlar	ko‘rsatilgan	plastik	
kartochka	esa	shaxsni	tasdiqlash	uchun	xizmat	qiladi.	Unda	shaxsning	ismi-sharifi,	yashash	manzili	va	tug‘ilgan	
yili	 ko‘rsatilgan.	 Kelajakda	 kartaga	muayyan	 bemor	 tomonidan	ma’lum	 dori	 vositalarini	 qabul	 qila	 olmaslik	
to‘g‘risidagi	ma’lumotni	kiritish	rejalashtirilmoqda	–	bu	favqulodda	holatlarda	shifokorlarga	tezda	to‘g‘ri	qaror	
qabul	 qilishga	 yordam	 beradi.	 Kasallik	 tarixlari	 Gematik	 kompaniyasining	masofaviy	 serverlarida	 saqlanadi	
va	bemorlar	ulardan	 istalgan	vaqtda,	 istalgan	 joyda	 foydalanishlari	mumkin.	2019-yilda	bunday	ma’lumotlar	
bazasini	shakllantirishni	yakunlash	rejalashtirilgan,	shundan	keyin	tizim	to‘laqonli	ishga	tushadi.

Fitnes	–	brasletlar	imkoniyati	unga	joylashtirilgan	qurilmalarning	umumiy	holatlarda	quyidagilarni	aniqlab	
beruvchi	funksiyalari	bilan	cheklangan:

●	 qon	bosimini	o‘lchash;
●	 tomir	urishini	o‘lchash;
●	 tana	haroratini	o‘lchash;
●	 yurganda,	velosipeddan	foydalanganda,	zinalardan	chiqayotganda	va	tushayotganda	faollikni	aniqlash;
●	 uxlash	vaqtini	aniqlash;
●	 terining	elektr	o‘tkazuvchanlik	faolligini	aniqlash.
Maxsus	 ixtisoslashtirilgan	 dasturiy	 ta’minotni	 qo‘llagan	 holda	 ko‘rsatilgan	ma’lumot	 inson	 oganizmining	

o‘rtacha	belgilangan	mezonlarga	nisbatan	joriy	holati	to‘g‘risida	dastlabki	xulosa	qilish	imkonini	beradi,	harakat	
chog‘ida	uzoq	muddat	kuzatish	me’yordan	ehtimoliy	chetga	chiqish	va	risklar	to‘g‘risida	xulosa	qilish	imkonini	
beradi.

Ammo	ma’lumotlarni	“harakat	chog‘ida”	to‘plashdan	oldin	sog‘liq	holatining	dastlabki	anderraytingini	quyi-
dagi	dastlabki	ma’lumotlar	asosida	o‘tkazish	mumkin:

●	 tananing	yog‘siz	vazni;
●	 vazn;
●	 tana	vazni	indeksi;
●	 organizmdagi	yog‘lar	foizi;
●	 bo‘y;
●	 yosh;
●	 jins;
●	 sport	bilan	shug‘ullanish	va	hokazo.

Olinadigan	ma’lumotlarni	to‘g‘ri	tahlil	qilishning	eng	muhimi	brasletni	uzluksiz	taqib	yurish	va	dasturiy	mah-
sulotga	mijoz	tomonidan	o‘z	biometrik	ma’lumotlarini	kiritish	hisoblanadi.

Jismoniy	shaxslar	mulkini	sug‘urta	qilishda	uy-joy	xavfsizligi	aktiv	(yong‘in	xavfsizligi	uskunalari,	avtomatik	
tarzda	 suvni	 bekitish	 va	 elektr	 quvvatini	 o‘chirish),	 shuningdek,	 passiv	 tizimlarda	 (iste’mol	 qilinayotgan	 suv	
hajmi,	mulk	joylashgan	hududda	jinoyatchilik	darajasi	va	hokazo)	foydalanishi	mumkin.	Reyting	omillari	sifatida	
qabul	qilish	mumkin	bo‘lgan	omillar	bu	holatda	quyidagi	ko‘rsatkichlarni	qabul	qilish	zaruratini	tug‘diradi.

Markaziy	kommunikatsiyaga	ulangan	shahar	xonadonlari	uchun:
●	 sarflangan	suv	hajmi;
●	 sarflangan	elektr	quvvati	miqdori;
●	 sarflangan	gaz	miqdori.
Sug‘urta	xodisasi	yuz	berish	ehtimolini	baholashga	bevosita	 ta’sir	qiluvchi	asosiy	xususiyatlar	bu	holda	

quyidagilar	bo‘ladi:
●	 mulk	joylashgan	hududdagi	jinoyatchilik	darajasi;
●	 uyning	necha	qavatdan	iboratligi;
●	 binoning	eskirganligi	(foydalanish	uchun	topshirilgan	yil);
●	 oxirgi	marta	kapital	ta’mirdan	chiqarilgan	yil;
●	 yong‘indan	himoya	qilish	tizimning	mavjudligi;
●	 mulkni	himoya	qilish	tizimlarining	mavjudligi	(temir	eshiklar,	darhol	xabar	berish	tugmachasi	va	signa-

lizatsiya	va	h.k.).
“Aqlli	sug‘urta”	mahsulotlarini	joriy	qilish	natijasida	texnologiyaning	o‘zi	yangi	bo‘lishidan	tashqari	sug‘urta	

portfelining	sezilarli	darajada	o‘sishi	va	rivojlanishi	ro‘y	beradi,	ammo	ko‘p	jihatdan	bu	eng	muhim	omil	har	bir	
mijoz	va	sug‘urta	obyektining	o‘ziga	xos	xususiyatlarini	imkon	qadar	hisobga	olgan	holda	voqea	yuz	berishining	
eng	aniq	ehtimoli	narx	ko‘rsatkichlarini	shakllantirish	imkonini	beruvchi	sug‘urta	mahsulotlarini	sotish,	bu	oxir-
oqibat	risklarni	baholashdagi	aniqlikni	ancha	oshirish	va	sug‘urta	kompaniyalarining	moliyaviy	barqarorligiga	
ijobiy	tarzda	ta’sir	qilishiga	imkon	beradi.	Shu	bilan	bir	qatorda	shunga	o‘xshash	mahsulot	turlari	mijoz	uchun	
uning	 sug‘urta	mahsulotining	bahosini	 shakllantirishda	 faol	 ishtirok	etishini	 nazarda	 tutadi	 va	albatta,	 uning	

